ՀԻՄՆԱՎՈՐՈՒՄ
[bookmark: _Hlk136366885]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԱՊՐԻԼԻ 21-Ի N 605-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
 
1. Անհրաժեշտությունը.
[bookmark: _Hlk136369931][bookmark: _Hlk136369569][bookmark: _Hlk141809007]«Հայաստանի Հանրապետության կառավարության 2005 թվականի ապրիլի 21-ի N 605-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ներկայումս «նետ աղեղ» արտադրանք ներմուծող տնտեսավարողների կողմից սերտիֆիկացման/մաքսազերծման հետ կապված խնդիրը բարձրացնելուց, մասնավորապես,  որոշ տնտեսավարողների կողմից նախարարություն է ներկայացվում տվյալ արտադրանքի մաքսազերծման հնարավորության բացակայության մասին։ Պետք է նշել, որ «նետ ու աղեղ» արտադրանքը Հայաստանի Հանրապետություն ներմուծողները վերջիններիս ներկայացմամբ հնարավորություն չունեն իրականացնել մաքսազերծում՝ ելնելով այն իրողությունից, որ ՀՀ կառավարության 2005 թվականի ապրիլի 21-ի N 605-Ն որոշմամբ հաստատված տեխնիկական կանոնակարգով թեև սահմանված են արբալետների, նետ ու աղեղների համար պարտադիր սերտիֆիկացման պահանջներ, սակայն բացակայում է տվյալ դեպքում կոնկրետ «սպորտային աղեղ» արտադրանքին առնչվող ստանդարտ (մեթոդիկա)։ 
Բացի վերոգրյալից, հստակեցվել են նաև իրավական ակտում նշված բոլոր օրենքները, համապատասխանության գնահատման ընթացակարգերը, նետ ու աղեղին վերաբերվող խմբում թողնելով որպես «զենք» արտադրանք միայն 27 կգուժ-ից բարձր աղեղային ուժ ունեցող ունիվերսալ սպորտային/որսորդական աղեղները՝ համաձայն ԳՕՍՏ Ռ 52115 ստանդարտով սահմանված դասակարգման։
[bookmark: _Hlk126241812]Հարկ է նշել նաև, որ ՀՀ կառավարության 2012 թվականի օգոստոսի 9-ի № 1015-Ն որոշմամբ հաստատված հավելվածի ցանկի 13-րդ կետով նախկինում նախատեսված է եղել մինչև 2020 թվականը նշված իրավական ակտի վերանայում ՀՀ պաշտպանության նախարարության (ՀՀ ոստիկանության և ՀՀ էկոնոմիկայի նախարարության հետ համատեղ) կողմից, սակայն, քանի որ մինչ օրս այդ փաստաթուղթը չի վերանայվել (որում նախատեսվում էր նաև ստանդարտների ցանկի արդիականացում), ստեղծված իրավիճակում, որպես հրատապ խնդրի լուծում, անհրաժեշտություն է առաջացել սույն նախագծով կատարել տվյալ լրացումները՝ հնարավորություն տալով համապատասխանության գնահատման մարմնին ըստ ներկայացված մեթոդիկայի իրականացնել «նետ ու աղեղ» արտադրանքի համար համապատասխանության գնահատման գործընթաց, համապատասխանության սերտիֆիկատի տրամադրում՝  ապահովելով վերջիններիս ՀՀ ներմուծման համար հիմք հանդիսացող փաստաթղթերի առկայությունը։
Ստեղծված իրավիճակը քննարկվել է ոլորտի շահագրգիռ կառուցների հետ և քննարկման արդյունքում նախաձեռնվել է հրատապ և արագ իրավական կարգավորումը ապահովող սույն իրավական ակտի ընդունում։ Հաշվի առնելով որոշման ընդունման հրատապությունը՝ նախատեսվել է դրույթ, որով որոշումն ուժի մեջ է մտնում պաշտոնական հրապարակմանը հաջորդող օրը:
2. Կարգավորման հարաբերությունների ներկա վիճակը և առկա խնդիրները. 
[bookmark: _Hlk141810358]Սույն իրավական ակտի ընդունումն արդիական է՝ պայմանավորված «նետ աղեղ» արտադրանք ներմուծող տնտեսավարողների կողմից սերտիֆիկացման/մաքսազերծման հետ կապված խնդրի հետ, քանի որ վերջիններս հնարավորություն չունեն իրականացնել մաքսազերծում՝ ելնելով այն իրողությունից, որ ՀՀ կառավարության 2005 թվականի ապրիլի 21-ի N 605-Ն որոշմամբ հաստատված տեխնիկական կանոնակարգով թեև սահմանված են արբալետների, նետ ու աղեղների համար պարտադիր սերտիֆիկացման պահանջներ, սակայն բացակայում է տվյալ դեպքում կոնկրետ «սպորտային աղեղ» արտադրանքին առնչվող ստանդարտ (մեթոդիկա)։ Վերոգրյալի պատճառով հնարավոր չէ իրականացնել համապատասխանության գնահատման գործընթաց և տրամադրել համապատասխանության գնահատման փաստաթուղթ, ինչի արդյունքում այդ արտադրանքը երկար մաքսային պահեստում պահելու դեպքում տնտեսավարողների համար հանգեցնում է մեծ ֆինանսական ծախսերի և տույժերի։ Ներկայումս որպես հրատապ խնդրի լուծում, նպատակահարմար է կատարել իրավական ակտում լրացումներ՝ ներառելով միջպետական ստանդարտ/փորձարկման մեթոդիկա, ինչը հնարավորություն կտա համապատասխանության գնահատման մարմնին ըստ ներկայացված մեթոդիկայի իրականացնել տվյալ արտադրատեսակների համար համապատասխանության գնահատման գործընթացը՝ ապահովելով վերջիններիս ՀՀ ներմուծման համար հիմք հանդիսացող փաստաթղթի առկայությունը, ինչպես նաև հստակեցնել տեխնիկական կանոնակարգում նշված բոլոր օրենքները, համապատասխանության գնահատման ընթացակարգերը, նետ ու աղեղին վերաբերվող խումբը (թողնելով միայն 27 կգուժ-ից բարձր աղեղային ուժ ունեցող ունիվերսալ սպորտային/որսորդական աղեղները` համաձայն ԳՕՍՏ Ռ 52115 ստանդարտով սահմանված դասակարգմանը)։
3․ Առկա խնդիրների առաջարկվող լուծումները. 
[bookmark: _Hlk136369984]Հայաստանի Հանրապետության կառավարության 2005 թվականի ապրիլի 21-ի N 605-Ն որոշման մեջ կատարել լրացումներ ստանդարտների ներառման մասով՝  ապահովելով «նետ ու աղեղ» արտադրանքի Հայաստանի Հանրապետություն ներմուծման համար հիմք հանդիսացող փաստաթղթի առկայություն, հստակեցնել տեխնիկական կանոնակարգում նշված բոլոր օրենքները, համապատասխանության գնահատման ընթացակարգերը, նետ ու աղեղին վերաբերվող խումբը ։

4․Կարգավորման նպատակը. 
[bookmark: _Hlk136369956]Նախագծի կարգավորման նպատակը՝ ՀՀ կառավարության 2005 թվականի ապրիլի 21-ի N 605-Ն որոշմամբ սահմանված պարտադիր պահանջների կիրարկումն ապահովող մեթոդիկայի ներառումն է, ինչի արդյունքում հնարավոր կլինի իրականացնել համապատասխանության գնահատման գործընթաց, տրամադրել համապատասխանության գնահատման փաստաթուղթ, ինչը հիմք կհանդիսանա այդ արտադրանքը ՀՀ ներմուծելու համար, ինչպես նաև տեխնիկական կանոնակարգում նշված բոլոր օրենքների, համապատասխանության գնահատման ընթացակարգերի, նետ ու աղեղին վերաբերվող խմբի հստակեցումը ։

5․ Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է ՀՀ էկոնոմիկայի նախարարության կողմից: 

6․ Ակնկալվող արդյունքը․
«Հայաստանի Հանրապետության կառավարության 2005 թվականի ապրիլի 21-ի N 605-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման ընդունման արդյունքում կապահովվի «նետ ու աղեղ» արտադրանքի Հայաստանի Հանրապետություն ներմուծման գործընթացը։

7․ Այլ տեղեկություններ․
«Հայաստանի Հանրապետության կառավարության 2005 թվականի ապրիլի 21-ի N 605-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագիծը անհրաժեշտ է հրատապ ընդունել։

8․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Ներկայացվող նախագիծը բխում է ՀՀ կառավարության 2021 թվականի նոյեմբերի 18-ի N 1902 -Լ որոշմամբ հաստատված «Հայաստանի Հանրապետության կառավարության 2021-2026 թվականների գործունեության միջոցառումների» 11․4-րդ «ՀՀ-ում գործող տեխնիկական կանոնակարգերի, համապատասխանության գնահատման ընթացակարգերի և ստանդարտների վերանայում, ԵԱՏՄ նոր մշակվող տեխնիկական կանոնակարգերի, համապատասխանության գնահատման ընթացակարգերի և ստանդարտների մշակմանը մասնակցություն, արտադրանքի անվտանգության ապահովման նպատակով նոր տեխնիկական կանոնակարգերի մշակում և համակարգում համապատասխան ռազմավարական փաստաթղթերից» միջոցառումից:
